ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Իրավական ակտի ընդունման անհրաժեշտությունը
Կառավարության որոշման նախագծի (այսուհետ` Նախագիծ) ընդունումը բխում է անպտղության հաղթահարման ծրագրի ընդլայնմամբ: 

2. Ընթացիկ իրավիճակը և խնդիրները
ՀՀ կառավարության 2023 թվականի հունվարի 5-ի թիվ 22-Ն որոշմամբ փոփոխվել և ընդլայնվել է ՀՀ կառավարության 2015 թվականի մայիսի 27-ի թիվ 568-Ն որոշմամբ պետական պատվերի շրջանակներում վերարտադրողականության օժանդակ տեխնոլոգիաների կիրառմամբ բժշկական օգնություն և սպասարկում ստացող շահառուների շրջանակը:  
2023 թվականի հուլիսի 11-ի դրությամբ անպտղությամբ տառապող շուրջ 1500 զույգեր դիմել են անպտղության հաղթահարման բժշկական օգնության և սպասարկման ծառայությունից օգտվելու համար, իսկ մինչև 2023 թվականի տարեվերջ կանխատեսվում են ևս 750 շահառուների ներգրավում:
2023 թվականի պետական բյուջեով նշված ծառայությունների համար նախատեսվել է 2022 թվականի տարեսկզբին հաստատված բյուջեի չափով՝ 917,9 մլն դրամ: Ծրագրի անընդհատության ապահովման համար ՀՀ առողջապահության նախարարության կողմից առկա ռեսուրսների շրջանակներում կատարվել է նշված ծրագրի պայմանագրային գումարի ավելացում 52,0 մլն ՀՀ դրամի չափով, ինչպես նաև կատարվել է ամսական համամասնությունների փոփոխություն: 2023 թվականի հունիսի 30-ի դրությամբ փաստացի վավեր կատարողականի ծավալը կազմել է 921,96 մլն ՀՀ դրամ (փաստացի կատարված աշխատանքը՝ 1.025,14 մլն ՀՀ դրամ), իսկ ֆինանսավորումը՝ 778,426 մլն ՀՀ դրամ: 
Փաստացի ծառայություններ են մատուցվել թվով 1948 շահառուի, որից արտամարմնային բեղմնավորման դեպքերի թվաքանակը կազմել է 608, որից` 32-ը կրկնակի փորձ: Թվով 294 շահառուի մատուցվել են սերմնավորման, իսկ թվով 1046 շահառուի՝ միայն պատճառագիտական հետազոտության ծառայություններ: Մինչև 2023 թվականի ավարտը կանխատեսվում է արտամարմնային բեղմնավորման ծառայությունների տրամադրում ևս 750 նոր շահառուների: 1 արտամարմնային բեղմնավորման  հաշվով կատարվող ծախսի միջին ծավալը կազմում է 1,42 մլն ՀՀ դրամ: Արտամարմնային բեղմնավորման համար անհրաժեշտ լրացուցիչ գումարը կկազմի 2.331,64 մլն ՀՀ դրամ ((1500+750-608)*1,42):
Մինչև 2023 թվականի ավարտը կանխատեսվում է սերմնավորման ծառայությունների տրամադրում ևս 370 նոր շահառուների: 1 սերմնավորման դեպքի միջին ծախսը կազմում է 0,25 մլն ՀՀ դրամ: Սերմնավորման համար անհրաժեշտ լրացուցիչ գումարը կկազմի 92,5 մլն ՀՀ դրամ (370*0,25): 
Մինչև 2023 թվականի ավարտը կանխատեսվում է պատճառագիտական ծառայության տրամադրում ևս 1300 նոր շահառուների: Պատճառագիտական հետազոտության դեպքի միջին ծախսը կազմում է 0,107 մլն ՀՀ դրամ: Պատճառագիտական հետազոտության համար անհրաժեշտ լրացուցիչ գումարը կկազմի 139,1 մլն ՀՀ դրամ (1300*0,107):
 Նախագծով նախատեսվում է ավելացնել ՀՀ 2023 թվականի պետական բյուջեի «Առողջապահություն» բաժնի «1200. «Մոր և մանկան առողջության պահպանում» ծրագրի 11006. «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ» միջոցառմանը հատկացված միջոցները 500,0 մլն ՀՀ դրամով: Լրացուցիչ ֆինանսական միջոցները անհրաժեշտ են շահառուների անպտղության հաղթահարման նպատակով:

3. Առաջարկվող կարգավորումների բնույթը.
Անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները սահմանելու մասին» Հայաստանի Հանրապետության կառավարության 2015 թվականի մայիսի 27-ի թիվ 568-Ն  որոշմամբ սահմանված շահառուներին  պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիության և մատչելիության ապահովելն է:

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ առողջապահության նախարարության աշխատակիցների կողմից:

5. Իրավական ակտի ընդունման դեպքում ակնկալվող արդյունքը.
Նախագծի ընդունման դեպքում ակնկալվում է աջակցել ծրագրով նախատեսված շահառուների խմբերին` իրենց վերարտադրողական իրավունքը իրացնելու հարցում:

6.  Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին.
Նախագծի ընդունման արդյունքում 2023 թվականի պետական բյուջեի ծախսը կավելանա 500,0 մլն ՀՀ դրամի չափով:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը

